
DÜŞÜNDIRIŞ   HATY

Täze Galkynyş we beýik özgertmeler eýýamynda biziň ýurdu-
myzyň döwlet syýasatynyň esasy maksady Türkmenistanyň ykdysady 
kuwwatyny berkitmekden, tűrkmen halkynyň durmuş-ýaşaýşyny ýo-
karlandyrmakdan ybaratdyr. Şonuň üçinem Türkmenistanyň Prezidenti 
hormatly Gurbanguly Berdimuhamedowyň işläp düzen hem-de uly 
üstünlik bilen durmuşa geçirýän «Türkmenistanyň durmuş-ykdysady 
ösüşiniň 2011–2030-njy ýyllar üçin Milli maksatnamasynyň» esasy 
wezipeleriniň biri Türkmenistanyň ykdysadyýetini çalt depginde, 
dünýä ülňülerine laýyk ösdűrmekdir hem-de onuň dünýä ykdysadyýe-
ti bilen aýakdaş gitmegini üpjün etmekdir.

Türkmenistanyň ýokary okuw mekdeplerinde «Türkmenistanyň 
durmuş-ykdysady ösüşiniň döwlet kadalaşdyrylyşy» atly täze der-
si okatmagyň esasy maksady täze Galkynyş we beýik özgertmeler 
eýýamynda Türkmenistanyň sosial maksatly bazar ykdysadyýetiniň 
kemala getirilişi we jemgyýetçilik ösüşinde meseleleriň globallaşmagy 
hakynda talyp ýaşlara giňişleýin düşünje bermekden ybaratdyr. Bu 
wezipe dünýä tejribesini, şeýle-de geosyýasy, durmuş-medeni, tebi-
gy-geografiki mümkinçilikleri goşmak bilen häzirki zaman innowasi-
on osüşiň köp görnüşliligini özünde jemleýän türkmen milli ykdysady 
nusgasynyň özboluşlylygyny hem-de onuň ösüş meýillerini hemme-
taraplaýyn seljermegi talap edýär. Bu ders makroykdysady syýasatyň 
aýratynlyklaryna, jemgyýetiň ösüşinde adam faktorynyň ornunyň art-
magyna esaslanyp, ykdysadyýeti mundan beýläk-de kämilleşdirmek 
üçin durmuş-ykdysady ösüşiň döwlet kadalaşdyrylyşynyň esasy 
ugurlaryny we ony meýilnamalaşdyrmagyň uzak möhletleýin stra-
tegiýasyny düýpli seljermäge mümkinçilik berer. Ykdysadyýet 
jemgyýetiň maddy binýadydyr. Şonuň üçinem hormatly ýurt 

Baştutanymyz döwletimiziň syýasatyny onuň ykdysadyýetiniň hyz-
matynda goýmagy baş ýörelge edindi.  

Türkmenistanyň ykdysadyýetiniň dünýä ykdysadyýetine içgin 
aralaşmagyny, onuň düzüm bölegine öwrülmegini gazanmaly, şonuň 
üçinem dünýäniň ösen ýurtlarynyň baý ykdysady tejribesini, ylmy- 
-tehniki gazanylanlary içgin öwrenmek we olary ýurdumyzyň ykdy-
sadyýetine giňden ornaşdyrmak iňňän wajyp wezipe hökmünde öňde 
goýulýar. Bu wezipäniň amal edilmeginde ýokary okuw mekdepleriniň 
talyplarynyň «Türkmenistanyň durmuş-ykdysady ösüşiniň döwlet 
kadalaşdyrylyşy» atly täze dersi düýpli özleşdirmekleriniň ähmiýetiniň 
uly boljakdygy şübhesizdir. 

Dersi okatmagyň wajyp meselesi – jemgyýetdäki bolup geçýän 
ykdysady hadysalary çuňňur öwrenmekden we ykdysadyýeti do-
landyrmaga esas bolýan kanunlaryny özleşdirmekden ybaratdyr.

Talyplary Türkmenistanda durmuşa gönükdirilen bazar ykdysa-
dyýetiniň esaslary bilen tanyşdyrmak, milli ykdysadyýete döwlet 
kadalaşdyrylyşyň nazaryýetiniň we tejribesiniň esaslaryny öwret-
mek, döwletiň ykdysadyýeti dolandyrmakdaky ornuny anyklamak, 
häzirki wagtda Türkmenistanda durmuşa geçirilýän makroykdysady 
kadalaşdyryş çäreleriniň netijeliligi barada, bazary kadalaşdyrmagyň 
daşky güýçleri barada olara giňişleýin düşünje bermek, ýaşlarda 
ykdysady pikirlenmäni, ylmy dünýägaraýşy kemala getirmek, 
Türkmenistanyň maýa goýum syýasatynyň aýratynlyklary bilen olary 
tanyşdyrmak, häzirki zaman ykdysady pikirlenmeleri işläp taýýarla-
makda ylmyň we bilimiň  ornuny kesgitlemek ukybyny emele getir-
mek bu dersiň wajyp meseleleriniň biridir. 

 Bazar ykdysadyýetine geçmegi tizleşdirmekde, milli ykdysa-
dyýetiň esasy görkezijilerini öwrenmekde, dünýä tejribesini ulanmak-
da, bank ulgamyny kämilleşdirmekde, olara milli puluň hümmetini 
ýokarlandyrmakda, pul-karz syýasatyny durmuşa geçirmekde, tele-
keçiligi ösdürmekde geljekki ýokary bilimli hünärmenleriň bu dersi 
öwrenmeginiň ähmiýeti ýurdumyzyň ösmegine ýardam eder.  

Türkmenistanyň ýokary okuw mekdepleriniň ykdysadyýet hünär 
ugurlaryna degişli bolmadyk hünärler üçin «Türkmenistanyň 
durmuş-ykdysady ösüşiniň döwlet kadalaşdyrylyşy» dersiniň

temalary boýunça sagatlaryň bölünişi

№ Temalaryň ady
Umumy 

sagat 
sany

Şol sanda

Leksiýa Seminar

1 Täze Galkynyş eýýamynda Türkme-
nistanyň ykdysadyýetini emele getir-
mekde durmuş-medeni we geosyýasy 
şertler

3
2

2
2 Milli ykdysadyýetde döwlet kadalaş-

dyrylyşynyň nazaryýetiniň we tejri-
besiniň esaslary

3 2

3 Türkmenistanda durmuşa gönükdiri-
len bazar ykdysadyýetiniň kemala 
gelmeginiň we ösdürilmeginiň ileri 
tutmalary

4 2 2

4 Türkmenistanda durmuşa geçirilýän 
häzirki zaman makroykdysady kada-
laşdyryş çäreleriniň netijeliligi

3 2
2

5 Türkmenistanyň ykdysadyýetini di-
wersifikasiýalaşdyrmak işiniň döwlet 
tarapyndan düzgünleşdirilmegi.

3 2

6 Türkmenistanyň maýa goýum syýa-
saty

4 4

27 Döwletiň salgyt-býujet syýasaty 3 2

8 Pul dolanyşygynyň we karzyň döwlet 
kadalaşdyrylyşy

3 2

9 Daşary ykdysady syýasatyň kämil-
leşdirilmegi

4 2 2

10 Agrosenagat toplumynyň (...) döwlet 
kadalaşdyrylyşy

4 2 2

№
Temalaryň ady

Umumy 
sagat 
sany

Şol sanda
Leksiýa Seminar

11 Harytlar we hyzmatlar bazaryny düz-
günleşdirmek

3 2
2

12 Durmuş syýasaty we zähmet gatna-
şyklary

5 4

13 Ykdysadyýetiň hususy ulgamynyň 
döwlet kadalaşdyrylyşy we institu-
sional özgertmeler

3 2

2
14 Sebitler babatda ýöredilýän syýasat 2 2
15 Durmuş şertlerini gowulandyrmaga 

gönükdirilen bazar ykdysadyýetiniň 
kemala gelýän şertlerinde döwlet 
tarapyndan düzgünleşdirmegiň öňde-
baryjy ýollary

3 2

Jemi 50 34 16

DERSIŇ  MAZMUNY

Türkmenistanyň durmuş-ykdysady ösüşiniň döwlet 
kadalaşdyrylyşy dersi boýunça sapaklaryň temalary we 

olaryň mazmuny

1-nji tema. Täze Galkynyş we beýik özgertmeler eýýamynda 
Türkmenistanyň ykdysadyýetini emele getirmekde durmuş- 

-medeni we geosyýasy şertler

Adam faktoryny hil taýdan ýokary derejä ýetirmek. Bilim we 
ylym ulgamyny ösdürmek. «Saglyk» maksatnamasyny durmuşa ge-
çirmek. Häzirki zaman jemgyýetinde medeniýet we sungat ulgam-
larynyň orny. 

Türkmenistanyň dünýä bileleşigi tarapyndan ykrar edilen 
Bitaraplygynyň hukuk ýagdaýy. Türkmenistan bilen Birleşen Millet-
ler Guramasynyň (BMG-niň) özara gatnaşyklarynyň ösmegi. «Açyk 
gapylar» syýasatyny üstünlikli durmuşa geçirmek.

2-nji tema. Milli ykdysadyýetde döwlet kadalaşdyrylyşynyň  
nazaryýetiniň we tejribesiniň esaslary

        Bazar ykdysadyýetine döwletiň goşulyşmagy. Döwletiň ykdy-
sady roly: taryhy jäht. Merkantilistler. Fiziokratlar. Ykdysadyýetiň 
döwlet kadalaşdyrylyşynyň nazaryýetiniň zerurlygy. J.M.Keýns. Neo-
liberalizm. Monetarizm.  Häzirki zaman döwlet kadalaşdyrylyşynyň 
nazaryýet jähtleri. Ykdysadyýeti döwlet kadalaşdyrylyşynyň maksat-

lary we usullary. Ykdysadyýetiň kadalaşdyrylmagynda döwletiň orny 
we wezipeleri.

3-nji tema. Türkmenistanda durmuşa gönükdirilen bazar 
ykdysadyýetiniň kemala gelmeginiň we ösdürilmeginiň ileri 

tutmalary

Durmuşa gönükdirilen garyşyk görnüşli bazar ykdysadyýetiniň 
manysy we ýüze çykmagynyň görnüşleri. Ähli bazar nusgalaryndaky 
umumy häsiýetler. Bazar ykdysadyýetiniň nusgalary: amerikan, 
ýapon, german, şwed. Hojalygy ýöretmegiň üýtgeýän döwründe 
Türkmenistanyň ykdysady syýasaty we durmuşa gönükdirilen ösüş 
şertleri. Türkmenistanyň ykdysady ösüşiniň durmuşa gönükdirilişi. 
Adam kapitalyny yzygiderli kämilleşdirmek.

4-nji tema. Türkmenistanda durmuşa geçirilýän häzirki zaman 
makroykdysady kadalaşdyrylyş çäreleriniň netijeliligi

Türkmenistanyň ykdysadyýetiniň häzirki ýagdaýy we geljek-
ki ösüşiniň esasy ugurlary. Jemi içerki önümiň, söwdanyň, maýa 
goýumlarynyň möçberiniň ösüşi. Türkmenistanyň ykdysadyýetini 
maliýe taýdan üpjün etmekde güýçli döwletiň bolmagynyň ähmiýe-
ti. Döwlet öz garamagyndaky  ýurduň sazlaşykly we durnukly ös-
megini üpjün edýän wezipeleri galdyrýar. Döwleti makroykdysady 
düzgünleşdirmegiň zerurlygy. Döwletiň uzakmöhletleýin maksat-
laryny makroykdysady taýdan düzgünleşdirmek işi.

5-nji tema. Türkmenistanyň ykdysadyýetini 
diwersifikasiýalaşdyrmak işiniň döwlet tarapyndan 

düzgünleşdirilmegi

Bütindünýä çökgünliligiň şertlerinde Türkmenistanyň ama-
la aşyrýan umumydöwlet syýasy strategiýasy. Çökgünlilige garşy 
gönükdirilen çäreleri netijeli durmuşa geçirmek. Gurluş we innowa-
siýalar syýasaty. Gurluş syýasaty, göni we aýlawly usullary. Innowa-

siýalar syýasaty. Milli innowasion ulgamlaryň görnüşi. Bazar inno-
wasion ulgamyň esasy häsiýetleri.

6-njy tema.  Türkmenistanyň maýa goýum syýasaty

Ykdysadyýetiň ösmeginde maýa goýum syýasatynyň tut-
ýan orny. Maýa goýumlaryny maliýeleşdirmegiň çeşmeleri. Maýa 
goýum syýasatynyň esasy ýörelgeleri, maksatlary we meseleleri. 
Türkmenistanyň maýa goýum syýasaty we ony amala aşyrmagyň me-
hanizmleri. Daşary ýurtly maýadarlaryň we daşary ýurt maýalary bo-
lan kärhanalaryň işiniň hukuk üpjünçiligi. Daşary ýurtly maýadaryň 
hukuklary we borçlary. Daşary ýurtly maýadarlara berilýän ýeňillikler 
we aýratyn hukuklar. Daşary ýurt maýasynyň gatnaşmagyndaky 
kärhanalaryň resmi taýdan döwlet belligine alynmagynyň tertibi.

7-nji tema. Döwletiň salgyt-býujet syýasaty

Döwlet býujeti we salgyt ulgamy. Döwlet býujetiniň girdejile-
ri we çykdajylary. Türkmenistanyň býujetleriniň çykdajylarynyň 
gönükdirilýän maksatlary boýunça klassifikasiýasy. Býujet defisiti we 
onuň esasy sebäpleri. 

   Salgytlar, olaryň görnüşleri. Salgyt salmagyň esasy ýörelgeleri. 
Ýygymlar. Paçlar. Emläk salgydy. Aksizler. Salgytlar boýunça kanun-
çylyk tertibinde berilýän ýeňillikler.

Türkmenistanyň salgyt-býujet ulgamynyň häzirki zaman ýag-
daýy. Býujet syýasatynyň maksatlary. Durnuklylyk gaznasynyň döre-
dilmegi.

8-nji tema.  Pul dolanyşygynyň we karzyň döwlet 
kadalaşdyrylyşy

Döwletiň pul-karz ulgamy. Bank ulgamy. Merkezi bankyň 
esasy wezipeleri. Täjirçilik banklarynyň amallary. Pul dolanyşygy. 
Türkmenistanyň bank ulgamynyň ösüşi. Bank ulgamyny ösdürmegiň 

baş maksatlary we wezipeleri. Häzirki zaman pul-karz 
syýasatynyň esasy ugurlary. Pul-karz syýasatynyň maksatlary. 
Karz kadalaşdyrylyşy. Karz şertnamasynyň şertleri. Türkmenis-
tanda lizingiň ösüşi. Lizing berijiniň borçlary. Lizing alyjynyň hu-
kuklary. 

9-njy tema.  Daşary ykdysady syýasatyň kämilleşdirilmegi
 
Daşary ykdysady syýasatyň manysy. Döwletiň söwda syýasaty.  

Türkmenistanyň daşary ykdysady işiniň döwlet kadalaşdyrylyşy. 
Kadalaşdyrylyşyň tarif usullary. Gümrük tarifi. Gümrük paçlary. Eks-
porty karzlaşdyrmak. Dünýä hojalygynyň globalizasiýasy şertlerinde 
Türkmenistanyň ykdysady howpsuzlygy. Türkmenistanda eksportuň 
esasy ugurlary. 

10-njy tema. Agrosenagat toplumynyň döwlet kadalaşdyrylyşy

Türkmenistanyň ykdysadyýetiniň agrar ulgamynyň döwlet 
kadalaşdyrylyşynyň esasy ugurlary. Agrosenagat önümçiligini gol-
damaga we ösdürmäge gönükdirilen býujet serişdeleriniň maksat-
lary. Türkmenistanyň ykdysadyýetiniň agrosenagat toplumynyň 
işini düzgünleşdirmegiň guramaçylyk meseleleri. Ýeri kärendesine 
almak we kärendeçiler. Agrar toplumynda amala aşyrylýan salgyt 
syýasaty.

11-nji tema. Harytlar we hyzmatlar bazaryny düzgünleşdirmek
  
Döwlet hyzmatlarynyň ulgamynyň düzümi. Döwlet gullukla-

rynyň sanawy. Maliýeleşdirmegiň esasy çeşmeleri. Hyzmatlaryň 
jemgyýetçilik ähmiýeti. «Awaza» milli syýahatçylyk zolagy. Söw-
da we jemgyýetçilik iýmiti. Ilata durmuş hyzmatlaryny etmek işiniň 
döwlet tarapyndan düzgünleşdirilmegi. Durmuş hyzmatlarynyň ba-
zary. 

12-nji tema. Durmuş syýasaty  we zähmet gatnaşyklary

Bazar ykdysadyýetinde durmuş syýasatynyň nazary esaslary. 
Durmuş syýasaty düşünjesi, onuň wezipeleri, maksatlary hem maz-
muny. Döwlet ykdysadyýetini ösdürmekde durmuş syýasatynyň 
tutýan orny. Durmuş syýasatynyň Türkmenistanda amala aşyrylyşy. 
Durmuş ulgamyndaky özgertmeler. Zähmet gatnaşyklarynyň döwlet 
tarapyndan düzgünleşdirilmegi. Zähmet bazary. Ilatyň iş bilen üp-
jünçiligini netijeli guramak, işçi güýjüniň hilini ýokarlandyrmak we 
onuň bäsdeşlik  ukybyny artdyrmak. Zähmet gatnaşyklarynyň hukuk 
kadalaşdyrylyşy. Töwerekdäki gurşawyň goragy babatyndaky döwlet 
kadalaşdyrylyşy.

13-nji tema. Ykdysadyýetiň hususy ulgamynyň döwlet 
kadalaşdyrylyşy we institusional özgertmeler

Institusional ösüş we emläk gatnaşyklarynyň kämilleşdirilişi. 
Kärende gatnaşyklary. Türkmenistanda döwlet-hususy hyzmatdaşlygy 
ösdürmegiň ileri tutulýan ugurlary.  Hususy telekeçiligi ösdürmekdäki 
döwletiň tagallalarynyň ugurlary. Kiçi we orta telekeçilige döwlet gol-
dawyny bermegiň baş ugurlary. Kiçi we orta telekeçiligi ösdürmegiň 
ýörelgeleri we baş maksatlary. Türkmenistandaky hojalyk gurama-
laryny döwlet belligine aldyrmak üçin tabşyrylýan resminamalaryň 
sanawy. Döwlet eýeçiligindäki emlägiň hususylaşdyrylyşy we kären-
desine berlişi. 

14-nji tema. Sebitler babatda ýöredilýän syýasat

Sebitler babatdaky döwlet syýasatynyň düýp özeni we mak-
satlary. 2012-nji ýyla çenli döwür üçin welaýatlaryň we Aşgabat 
şäheriniň durmuş-ykdysady ösüşiniň Konsepsiýasy. Türkmenistanyň 
sebitler babatdaky syýasatynyň esasy ugurlary.



15-nji tema. Durmuş şertlerini gowulandyrmaga gönükdirilen 
bazar ykdysadyýetiniň kemala gelýän şertlerinde döwlet 

tarapyndan düzgünleşdirmegiň öňdebaryjy ýollary

Döwletiň ileri tutýan ugurlarynyň strategik meýilnamalaşdy-
rylyşy. Döwlet maksatnamalary. «Türkmenistanyň durmuş-ykdysady 
ösüşiniň 2011–2030-njy ýyllar üçin Milli maksatnamasy». Çaklaýşyň 
nazary (teoretiki) jähtleri. Ykdysady – matematiki modeller. Isleg 
faktorlaryny ulanmak bilen, Türkmenistanyň ykdysadyýetiniň ösüşini 
modelirlemegiň ugurlary.   

